24PES-72
EH Bildu talde parlamentarioari atxikitako foru parlamentari Adolfo Araiz Flamarique jaunak 11-24/PES-00072 galdera egin du, idatziz erantzun dakion, Nafarroako Aratxea deritzon adierazpen geografiko babestua sustatzeko ekintzei buruz. Hona hemen Landa Garapeneko eta Ingurumeneko kontseilariak horri buruz ematen dion informazioa:
1. Nafarroako Gobernuak planteatu al du Euskal Autonomia Erkidegoko Gobernuak hasitakoaren antzeko kanpainarik egitea "Nafarroako Aratxea" adierazpen geografiko babestuko behi-haragiaren kontsumoa sustatze aldera?
Nafarroako Aratxearen AGBa gaur egun hiru bidetatik laguntzen du Nafarroako Gobernuak:
· – zuzeneko dirulaguntzak Kontseilu Arauemaileak egindako sustapen ekintzetarako. Azken hiru ekitaldietan urteko batez besteko zenbatekoa 54.226,55 eurokoa izan da.
· – laguntzak kontrolerako eta ziurtapenerako eta Kontseiluaren idazkaritza teknikorako. Urtean 66.000 eurorekin laguntzen da, eta 2024rako aurreikusten da 100.000 eurora areagotzea.
·  INTIAk egindako eta Landa Garapeneko eta Ingurumeneko Departamentuak Reyno Gourmet sustatzearen bidez finantzatutako sustapen ekintza berariazkoak; 2023an 25.000 euro inguru gastatu ziren, Nafarroako Txahalarentzat eta Nafarroako Arkumearentzat batera.
Nafarroan, gaur egun, ez daukagu abian Eusko Jaurlaritzaren sistemaren pareko bonu-sistema bat, AGB behi-okela erostea sustatzeko, baina Nafarroako Landa Garapenerako Foru Lege berrian interesgarritzat jo den elementuetako bat da. Bertan, tokiko produktuen eta beste abeltzaintzako ekoizpen batzuetara (arkumea, esaterako) irekitako kalitateko produktuen kontsumoa sustatzeaz hitz eginen litzateke.
Beharrezko balorazio ekonomikoaz gain, oso garrantzitsua da, ikuspuntu juridikotik, laguntza horien bideragarritasuna eta ezarpena aztertzea, hainbat parametro kontuan hartuta: laguntzen mugak, errentak, produktuak, hartzaileak eta abar.
2. Zer kostu izan lezake Nafarroan “Bonokela” ekimenaren antzeko kanpaina bat egiteak?
Eusko Jaurlaritzak abian jarri duenaren antzeko kanpaina bat Nafarroan jartzearen kostuak, lurralde bateko eta besteko biztanleria eta Eusko Jaurlaritzaren kanpainaren baliabideak kontuan hartuta, 610.000 euroko aurrekontu zuzkidura beharko luke, gutxi gorabehera.
Nafarroako Aratxea Adierazpen Geografiko Babestuaren aldetik eskaerarik jaso al da Euskal Autonomia Erkidegoko Gobernuak abiatu duen antzeko ekimen bat abian jartzea aztertzeko?
Nafarroako Aratxea AGBrekin izandako bileretan kalitatezko eta hurbileko produktuak sustatzeko formulak planteatu dira, bai hedapenari, komunikazioari, bai balio erantsiari eta gizarte erantzukizunari dagokienez. Orain arte ez da proposamen zehatzik jaso.
Hori guztia jakinarazten dizut, Nafarroako Parlamentuko Erregelamenduaren 215. artikulua betez.

